
ТАҚРИЗ
ба автореферати диссертатсияи номзадии Атоев Муҳаммадиқбол 

Имомуддинович дар мавзуи «Аносири жанрҳои публитсистӣ дар рӯзномаи 
«Бухорои шариф» барои дарёфти дараҷаи илмии номзади илми филология 
аз рӯйи ихтиоси 10.01.10. - Рӯзноманигорӣ

Нақши матбуот дар рушду пешрафти ҷомеа бузургу мондагор аст. 
Аз таъсиси нахустин нашрия бо забони тоҷикӣ «Бухорои шариф» беш аз 
100 сол сипарӣ гардид, ки таҳқиқу омӯзиши ҳамаҷонибаи он аз 
мавзуъҳои мубрам дар таърихи журуналистикаи тоҷик маҳсуб меёбад. 
Дарвоқеъ, Истиқлоли давлатии Ҷумҳурии Тоҷикистон ҷиҳати таҳқиқу 
таълифи таърихи матбуоти тоҷик шароити мусоид ба вуҷуд овард. Ин 
омил имкон дод, ки рӯзномаи «Бухорои шариф» ҳамчун саромади 
матбуоти даврии тоҷикӣ мавриди таҳқиқи диссертатсионӣ қарор дода 
шавад. Ба ҳамин мазмун, муҳаққиқ Атоев Муҳаммадиқбол 
Имомуддинович бори аввал ба таври фарогир заминаҳои табъу нашр, 
вижагиҳои сохторӣ, шумораҳои интишорёфта, аносири жанрӣ, 
ташаккули жанрҳои публитсистӣ ва амсоли инҳоро мавриди омӯзиш 
қарор додааст.

Дар муқаддима мубрамияти мавзуъ, зарурат ва ҳадафу вазифаҳои 
пажуҳиш, методи таҳқиқ, арзишҳои назариявӣ ва амалӣ, дараҷаи 
таҳқиқи мавзуъ, нуктаҳои ба ҳимоя пешниҳодшаванда, навгониҳо, саҳми 
муаллиф, тасвиби натиҷаҳои таҳқиқ ба таври густурда таҳлил ва баррасӣ 
шудааст. Пажуҳишгар ҳангоми таҳқиқ ба асарҳои муҳаққиқони тоҷик ва 
хориҷӣ такя кардааст, ки ин омил ҷанбаи илмии диссертатсияро тақвият 
бахшидааст.

Боби аввали диссертатсия «Заминаҳи пайдоиши «Бухорои шариф» 
ва вижагиҳои сохтории он» унвон дошта, аз се фасл иборат мебошад. 
Дар ин боб назари муҳаққиқон ва шарқшиносони ватанию хориҷӣ оид 
ба таҳаввулоти замон баррасӣ шуда, дар ин раванд омилҳои таъсиси 
нахустрӯзномаи тоҷикӣ - «Бухорои шариф» ва хусусиятҳои сохтории он 
маълумоти муфассали илмӣ пешниҳод намуда, сабабҳои аз нашр 
бозмондани он, рақамҳои нашршуда ва руҳияи эҷодии рӯзнома мавриди 
таҳлилу таҳқиқ қарор гирифтааст.

Боби дуюми диссератсия, ки «Ташаккули жанрҳои публитсистӣ дар 
рӯзномаи «Бухорои шариф» ном дорад, низ аз се фасл таркиб ёфтааст. 
Дар боби мазкур вижагиҳои жанрҳои хабарӣ, раванди шаклгирии 
жанрҳои таҳлилӣ ва аносири жанрҳои публитсистию бадеӣ дар рӯзноми 
«Бухорои шариф» ба таври фарогир пажуҳиш гардидааст.



Муҳаққиқ дар заминаи омӯзиши амиқ тадриҷан зина ба зина 
мақсаду маром ва вижагиҳои рӯзномаро барои хонанда шинос менамояд 
ва нақши онро дар рушди матбуоти миллӣ нишон медиҳад.

Дар баробари дастовардҳо, дар автореферат баъзе камбудиҳо низ 
ҷойд доранд:

1. Маълум мегардад, ки муҳаққиқ рӯзномаи «Бухорои шариф»-ро 
ҳам аз ҷиҳати таърихӣ ва ҳам аносири жанрӣ аз нигоҳи илмӣ ҳаматарафа 
таҳқиқ кардааст. Бо вуҷуди ин, дар боби дуюм «Ташаккули жанрҳои 
публитсистӣ дар рӯзномами «Бухорои шариф» ҷиҳати тақвияти 
андешаҳояш навиштаҳоро аз рӯзнома ба таври бояд дар автореферат 
мавриди омӯзиш ва истифода қарор надодааст.

2. Дар автореферат баъзе ғалатҳои имлоӣ ба назар мерасад, ки 
ислоҳи онҳо манфиатбор хоҳад буд.

Камбудиҳои зикршуда ба арзиши илмии диссертатсия таъсир 
намерасонад. Диссертант вазифаҳои дарпешгузоштаашро дар сатҳи 
баланд иҷро кардааст ва автореферат мазмуни диссертатсияро пурра 
инъикос мекунад.

Автореферати диссертатсияи Атоев Муҳаммадиқбол 
Имомуддинович дар мавзуи «Аносири жанрҳои публитсистӣ дар 
рӯзномаи «Бухорои шариф» бо мубрамият, навгониҳои илмӣ ва 
аҳамияти назариявию амалии худ ба талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ буда, 
муаллифи он барои дарёфти дараҷаи илмии номзади илми филология аз 
рӯйи ихтисоси 10.01.10. - Рӯзноманигорӣ сазовор аст.

